
MAKTABGACHA YOSHDAGI BOLALARNI JISMONIY O’YINLAR YORDAMIDA
INTELLEKTUAL RIVOJLANTIRISHNING O’ZIGA XOS XUSUSIYATLARI
Muxitdinova N.M., o’qituvchi,
Buxoro Davlat Universiteti, Buxoro, O zbekiston

Annotatsiya: mazkur maqolada mamlakatimizda maktabgacha ta’lim tizimiga berilayotgan e’tibor
shuningdek 4-5 yoshli bolalarni jismoniy o’yinlar yordamida aqliy rivojlanishidagi ta’siri va tavsiya etilgan
o’yinlarni tashkil etish va o’tkazish metodikasi hamda ularning pedagogik- psixologik asoslari nazariy
Jjihatdan asoslab berilgan.

Tayanch so’zlar: Maktabgacha ta’lim, intellektual, jismoniy va aqliy rivojlanish, jismoniy o’yinlar,
sport, dunyoqarash, texnologiya, zamonaviy ta’lim, malakali pedagog, genafond.

Dolzarblik. «Maktabgacha tag’lim tizimi boshqaruvini tubdan takomillashtirish chora-
tadbirlari to’g’risida» gi Farmon hamda «O’zbekiston Respublikasi Maktabgacha ta’lim vazirligi
faoliyatini tashkil etish to’g’risida»gi qaror qabul qilindi. Bu qarorga quyidagi vazifalar belgilab
qo’yildi:

- joylardagi maktabgacha ta’lim muassasalarining ahvolini chuqur o’ rnanish;

- sohadagi kamchiliklarni bosqichma-bosqich bartaraf etish;

- maktabgacha ta’lim muassasalarini qurish, ta’minlash va jihozlash bo’yicha manzilli
ro’yxatni shakllantirish;

- bolalar tarbiyasi jarayonida o’z ishini puxta biladigan, malakali pedagog kadrlarni jalb
qilish. [1].

Tadqiqot maqgsadi. 4-5 yoshli bolalarni intellektual jihatdan rivojlantirishda qanday jismoniy
o’yinlarni tanlash mumkinligi, qolaversa o’yinlarni tashkil etishda zarur bilim va ko nikmalarga ega
bolgandan so’ng o’tkazish. Tanlangan metoddan foydalangan holda aqliy faoliyatida ijobiy
o’zgarishlarni belgilangan muddat oralig’ida nazorat qilib borish.

Tadqiqot metodi. Maktabgacha ta’lim yoshdagi bolalarning jimoniy va aqliy rivojlanishini
nazorat qilib borishda anketa (so’rovnoma), eksprement va nazariy tahlil metodlaridan samarali
foydalaniladi.

Tadqiqot natijasi va muhokamasi Maktabgacha ta’lim tizimini yanada takomillashtirish,
moddiy-texnika bazasini mustahkamlash, maktabgacha ta’lim muassasalari tarmog’ini kengaytirish,
malakali pedagog kadrlar bilan ta’minlash, bolalarni maktab ta’limiga tayyorlash darajasini tubdan
yaxshilash, ta’lim-tarbiya jarayoniga zamonaviy ta’lim dasturlari va texnologiyalarini tatbiq etish,
bolalarni har tomonlama intellektual, axloqiy, estetik va jismoniy rivojlantirish uchun shart-
sharoitlar yaratish maqsadida “2017-2021 yillarda maktabgacha ta’lim tizimini yanada
takomillashtirish chora-tadbirlari to’g’risida”gi PQ-2707- sonli garori (29.12.2016 y.) “Nodavlat
ta’lim xizmatlari ko’rsatish faoliyatini yanada rivojlantirish chora-tadbirlari to’g’risida”gi PQ-3276
- sonli qarori (15.09.2017y). “Maktabgacha ta’lim tizimini tubdan takomillashtirish chora-tadbirlari
to’g’risida”gi PQ-3261 - sonli qarori (09.09.2017 y) “O’zbekiston Respublikasi Maktabgacha ta’lim
vazirligi faoliyatini tashkil etish to’g’risida”gi PQ-3305-sonli qarori (30.09.2017y.) “Maktabgacha
ta’lim tizimi boshqgaruvini tubdan takomillashtirish chora-tadbirlari to’g’risida”gi PF-5198-sonli
Farmoni (30.09.2017 y.) qabul qilindi. Qabul qilingan me’yoriy hujjatlar maktabgacha ta’lim
muassasalarida Maktabgacha ta’lim muassasasi tarbiyachisi maktabgacha yoshdagi bolalarga
jismoniy tarbiya berish uchun nazariy va metodik bilimlarni egallashi g’oyat muhimdir. [2,3,4,5].

Hagiqatdan ham jismonan sog’lom bo’lgan inson 0’z navbatida keng dunyoqarash, sog’lom
fikr, aql, ong va tafakkurga ega bo’ladi. Qachonki jismoniy va aqliy faoliyat birgalikda olib
borilsagina inson ta’lim-tarbiyasi maqgsadga muvofiq deb e’tirof etiladi. Barchamizga ma’lumki
XXI asr axborot texnologiyalari asri. Bu davrdagi bolalarning qiziqishlari ko’proq kompyuter
o’yinlari bo’lib qolayotganligi barchamizga ayyon. Shundan kelib chiqqan holda biz shunday
mexanizmni ishlab chiqishimiz kerakki bola hayotining ilk davridan boshlab jismoniy o’yinlarga
bo’lgan qiziqishi va kerak bo’lsa mehr - muhabbatini uyg’otishimiz lozim. Maktabgacha ta’lim
yoshda bolalar hayoti uchun kerakli bo’lgan ma’lumotlarning 70 % olar ekan.

Maktabgacha davr - bu bolaning o’sish, rivojlanish, o’zini namoyon etishga intilish,
o’rganishga, bilishga ishtiyoqi kuchli bo’lgan davrdir. Mazkur davr ichida bolaning insoniy
fazilatlari va aqliy salohiyati rivojlanishi uchun zamin tayyorlaydi. Bola har tomonlama sog’lom
bo’lib shakllanishida 0’z navbatida jismoniy tarbiya va sportning tutgan o’rni va ahamiyati juda
katta. Xususan o’yinlar bilan shug’ullanish bolaning qiziqish va ehtiyojlariga mos tarzda
takomillishib boradi. Jumladan harakatli o’yinlardan foydalanish magsadga muvofiqdir. Bolani
intellektual jihatdan rivojlantiruvchi jismoniy o’yinlar bolalarga ma’lum bo’lmagan vazifalardan
tuzilgan bo’lib, ulardan aqliy imkoniyatlarini ishga solishni talab etadi. Bolaning aqliy rivojlanishi
juda ko’p xususiyatlarga ega. Jismoniy o’yinlar bolalarga beriladigan vazifalar ularning aqliy
rivojlanishini ifodalovchi eng zarur bo’lgan xususiyatlarini ro’yobga chiqaradigan qilib tanlanishi
kerak. Bu yoshdagi bolalar asosiy harakat turlariga va hayoti uchun zarur bo’lgan barcha harakat,
ko’nikma va malakalarga o’yinlar orqali tarbiyalab o’rgatib boriladi. Tanlash jarayonida albatta
bolaning shaxsiy imkoniyatlari va xohish-istaklari inobatga olinishi lozim. Agar uning ehtiyoji va
qiziqishini hisobga olinmasa u holda bolaning emotsional kayfiyati juda sust va harakatlarida
passivlik namoyon bo’la boshlaydi. Bu vaqtda esa o’yinni darhol tugatish va yangicha o’yinlarni
qo’llashni talab etadi.

Bolalarni yangi o’yin bilan tanishtirish. Uning mazmuni va qoidalarini tushuntirishi
tarbiyachidan puxta tayyorgarlikni talab etadi. Ayrim o’yinlarning mazmuni oldindan bo’ladigan
suhbatlar asosida bolalarni bilimlarini oydinlashtirish mumkin. Ularning tasavvurlari aniqlashadi,
0’yin obrazlarga nisbatan munosabat tarkib topadi, asosiy hayol o’sadi. O’yinlarni tushuntirish
ularning turlariga ko’ra har-xil o’tishi mumkin, biroq bu tadbir doimo emotsional jihatdan qizig’arli,
bolalarni quvnoq o’yin faoliyatiga tayyorlaydigan, o yinni tezroq boshlash istagina tug’diradigan va
o’yin topshiriglarini ishtiyoq bilan bajarishga undaydigan bo’lishi kerak. Mazmunsiz o’yinni
tushuntirish qisqa, aniq va ifodali ohangda bo’lishi lozim. Tarbiyachi o’yin harakat izchilligini
tushuntiradi, bolalar va 0’yin atributlarining joylashish o’mi (kichik va o’rta guruhda buyumlarni
mo’ljallab, katta guruhlarda esa mo’ljalga olmay ko’rsatadi) fazo iborasidan foydalangan holda
ko’rsatadi va qoidalarni aniqlashtiradi. Shundan so’ng tarbiyachi bolalarga bir necha savollar
beradi. O’yinni qoidasi bolalarga tushunarli bo’lsagina 0’yin quvnoqlik va uyushqoqlik bilan bilan

o’tadi. Musobaqa elementlari mavjud o’yinlarni o’tkazishda tarbiyachi o’yinni tushuntirayotib
qoidalarni, o’yin usullarini, musobaqa shartlarini aniqlashtiradi, bolalarni topshiriglarni yaxshi
bajarishga harakat qilishlar va yaxshi uddalashga ishonch bildirgan holda rag’batlantiradi.
Tarbiyachi bolalarning jismoniy kamoloti va yakka o’ziga xos xususiyatlarini hisobga olgan holda
musobaqalashayotgan kuchlari teng guruhlar — komandalarni birlashtiradi; o’ziga ishonchsiz,
tortinchoq bolalarni faollashtirish maqgsadida ularni jasur, faol bolalar bilan qo’shib qo’yadi
Aqliy faoliyatni rivojlantiruvchi jismoniy o’yinlardan namunalar
1-0’yin “Musiqa jo’rligida harakat gilamiz”

O’zingizga yoqqan jismoniy harakatni dastlab sekin, so’ng tezroq bajarib ko’ring. Mashqni
(qo’l, oyoq yoki tananing qaysi qismi bilan bajarishingizni hisobga olib farzandingizni mashqni
bajarish uchun qulay bo’lgan joyidan mahkam tutib mashqni birgalikda bajaring mashqni bajarish
paytida mayin ovozda qo’shiq hirgoya qilib bajaring. Musiqa jo’rligida bajarilgan jismoniy mashq
bolangiz diqqatini to’plashga va harakat malakalarni shakllanishiga yordam beradi.

2- 0’yin “ To’pni ilib ol”

Farzandingizni muayyan bir tomonga qo’yib uning atrofida kamida 3 xil rangdagi to’plarni
terib qo’ying (qizil, yashil, oq ) bolangizga navbatma-navbat to’p rangini aytib uni siz tomonga
qarab yumalatishini ayting. Bu bolada barmoqlar harakatini va mo’ljalga olish qobiliyatini
shakllantiradi.

3- 0’yin “Ranglarni ajratamiz”

Bu o’yinning o’tkazish tartibi: Bolaning atrofiga asosan 3 xil ko’rinishdagi (yashil, qizil,
qora) sharlarni yoyib, oldiga 3 ta savatchani qo’yamiz va har bir rangni ajratib bittadan savatchani
to’ldirishni aytamiz. Bola bu jarayonda ranglari farqlaydi, ular bilan bo’g’liq tabiatdagi narsa-
buyumlarni hayolan shakllantiradi tasavvurlarga ega bo’ladi va bolada jismoniy holatida tezkorlik,
chaqqonlik kabi sifatlarni, psixikasida digqatni bir joyga to’plashni va qo’l barmoqlarida esa
sensorlik qobiliyatini shakllanishi uchun asos bo’ladi.

Xulosa qilib aytganda bola salomatligini jismoniy mashqlar orqali mustahkamlash nafaqat
bolaning jismonan baquvvat bo’lishida yordam beradi balki intellektual jihatdan tafakkur va ongini
yuksak darajada shakllanishida muhim o’rin egallaydi. Har qanday ongli barajilgan harakat

bolaning aqliy rivojlanishi uchun asos bo’lishini unutmaslik lozim.

